
Na osnovu člana 18. stav 1. tačka 1.1. Ustava Kantona Sarajevo („Službene novine 
Kantona Sarajevo broj: 1/96, 2/96, 3/96, 16/97, 14/00, 14/01, 28/04 i 5/13), člana 117. i 
118. stav 1. Poslovnika Skupštine Kantona Sarajevo („Službene novine Kantona Sarajevo- 
Drugi novi prečišćeni tekst broj: 41/12 i 15/13), Skupština Kantona Sarajevo na sjednici 
održanoj 27.11.2013. godine donijela je: 
          Prijedlog 
 
 

O D L U K U 
O IZMJENI I DOPUNI POSLOVNIKA 
SKUPŠTINE KANTONA SARAJEVO 

 
 
 

Član 1. 
 
U članu 213. Poslovnika dodaje se stav 5. koji glasi: 
 
„Poslaničke/zastupničke inicijative mogu se dostaviti u elektronskoj formi u toku sjednice, a 
najkasnije do zaključenja sjednice.“ 
 

Član 2. 
 
U članu 215. Poslovnika dodaje se stav 2. koji glasi: 
 
„Poslanička/zastupnička pitanja mogu se dostaviti u elektronskoj formi u toku sjednice, a 
najkasnije do zaključenja sjednice.“ 
 

Član 3. 
 
Ova odluka stupa na snagu danom donošenja, a objavit će se u Službenim novinama 
Kantona Sarajevo. 
 

 

           ZAMJENIK PREDSJEDAVAJUĆE 
                                      SKUPŠTINE KANTONA SARAJEVO 
  
         
                         Kemal Ademović 

OBRAZLOŽENJE 
 
 

ZAKONSKI OSNOV 
 
Zakonski osnov za donošenje Izmjena i dopuna Poslovnika sadržan je u Zakonu o elektronskom 
dokumentu („Službene novine Federacije BiH“ broj 55/13). 
 
RAZLOZI DONOŠENJA 
 
Na inicijativu određenog broja zastupnika da se zastupnička pitanja dostavljaju Skupštini u 
elektronskoj formi, neophodno je bilo sačiniti Izmjene i dopune Poslovnika, te ga uskladiti sa 
Zakonom o elektronskom dokumentu. 
Kolegij Skupštine Kantona Sarajevo na sjednici održanoj dana 15.11.2013. godine prihvatio je 
inicijativu zastupnika Skupštine, te sačinio tekst Prijedloga Odluke o izmjeni i dopuni Poslovnika 
Skupštine Kantona Sarajevo i uputio u skupštinsku proceduru. 

IZVOD IZ POSLOVNIKA SKUPŠTINE KANTONA SARAJEVO 
 

Član 213. 
 
 Poslanici u okviru tačke dnevnog reda „Poslanička pitanja i odgovori“ imaju pravo i dužnost da 
pokreću inicijative iz nadležnosti Skupštine Kantona. 
 Pokrenute zastupničke inicijative o kojima se Skupština izjašnjava, a traži se očitovanje Vlade 
Kantona Sarajevo, izjašnjavanje o istim se odgađa za naredno skupštinskog zasjedanje, kako bi Vlada 
mogla da se očituje o pokrenutim inicijativama.  
 Ukoliko Vlada ne izvrši očitovanje po inicijativama, o inicijativama će se Skupština izjašnjavati bez 
stava Vlade, na narednoj sjednici. 
 O zastupničkim inicijativama o kojima nema potrebe za očitovanje Vlade Kantona, iste se odmah 
daju na glasanje i dostavljaju u proceduru.  
 
 

Član 214. 
 

Poslaničko pitanje se podnosi predsjedavajućem Skupštine u pisanoj formi, a on ga odmah 
prosljeđuje predsjedniku Vlade ili onome ministru kome je upućeno. 

Poslanik/zastupnik koji postavlja poslaničko pitanje u podnesku navodi da li traži usmeni 
odgovor na sjednici Skupštine ili pisani odgovor. 
 

Član 215. 
 
 Poslanička pitanja u pisanoj formi dostavljaju se najkasnije do zaključenja sjednice. 

